
HIBISCUS SYRIACUS L. НИ ИНТРОДУКЦИЯ
ҚИЛИШ ИСТИҚБОЛЛАРИ

Гулхайридошлар (Malvaceae Juss.) оиласига мансуб Сирия гибискуси (Hibiscus syriacus L.), бўйи 5-6 м баландликдаги бута ёки кичикроқ дарахт. Tабиий ҳолда Хитой, Ҳиндистон ва Кичик Осиёда тарқалган [1.2].  Маданий ҳолда Ер шарининг тропик ва субтропик минтақаларида ўстирилади. Жумладан, Африка, Америка, Япония, Хитой, Ҳиндистон, МДҲ да кенг тарқалган. Илмий маълумотларга кўра Н. syriacus L. Сирия атиргули, Сирия малваси, кетмия каби номлар аталади [1].

Эрамизгача ёки эрамизнинг бошида Ўрта Осиё ва Тибет орқали Шимолий Хитойдан Европага келтрилган [3]. Киевда 1811 йилдан [5], Ўзбекистонга жумладан Самарқандга 1894 йилдан [4], Жанубий Ўзбекистонга дастлаб 1930 йилларда Денов дендрарийсида иқлимлаштирилган. Қашқадарёга 1980 йилларда Қарши чўлини ўзлаштириш даврида келтирилган. Айни пайтда Жанубий Ўзбекистоннинг барча иқлимий зоналари қуруқ субтопик, чўл, дашт, тоғ олди районларида ўстирилади. Бу жойларда асосан оқ, пушти ва қизғиш рангда гуллайдиган хиллари кўпроқ ўстирилади.   Тошкент шаҳрида профессор Ў.Пратов бошчиллигидаги коллекцияда Hibiscus syriacus L. нинг мутлоқ оқдан қизғиш ва қизил рангача, оддий гултождан қат-қат гултожгача бўлган формалар бор. Айни вақтда бу формаларни кўпайтириш мақсадида илмий изланишлар олиб борилмоқдамиз. 
Сирия гибискуси ниҳоятда полиморф ўсимлик. Формалари айниқса барг ва гулларининг шакли, ҳажми билан бир-биридан фарқ қилади. Коллекциядаги ўсимликлар барг ва гулларининг морфологик тузилишига кўра шартли равишда 10 та формага ажратилиб ўрганилди ва улардаги ўхшашлик ҳамда фарқ қиладиган белгилар таҳлил қилинди. Ҳар бир форма асосан гулининг ранги, тожибаргларидаги қизил ранг ва тарам-тарам чизиқларнинг узун-қисқалиги, чангчи ва уруғчисининг тузилиши, чангчиларининг уруғчи атрофида жойлашиш ўрни, баргларининг шакли ва поясининг ранги билан фарқ қилади.
Олиб борган тадқиқотларимиз натижасида Hibiscus syriacus L.Тошкент ва Қарши шароитида юқори сифатли уруғ ҳосил қилиши аниқланди. Уруғларининг унувчанлиги барча тажрибаларимизда 94-96 %,  унувчанлик муддатини 3 йилгача сақлаши мумкинлиги аниқланди.
Уруғидан ўстирилган H. syriacus L. ватанида 3 ёшида гуллаб мева ҳосил қилади. Тадқиқотларимиз давомида, Тошкент шаҳри шароитида 2 ёшда гуллаб, кам мева ҳосил қилди, Қарши шаҳри шароитида 1 ёшда гуллайди аммо мева ҳосил қилмади, 2 ёшдан мева ҳосил қилади. Қаламчасидан кўпайтирган ўсимликлар шу йилнинг ўзидаёқ гуллаб мева берди. Ўсимликни уруғидан, қамчасидан ва пархеш усули билан кўпайтриш мумкин.
Бизнинг шароитимизда ўртача йиллик ҳароратнинг юқорилиги, вегетация даврининг узунлиги, кузнинг қуруқлиги ва узоқ давом этиши ўсимлик новдаларини тўлиқ пишиши имконини беради, натижада бу ерда бошқа жойларникига нисбатан совуққа чидамли бўлади. 2008 йил Тошкент шаҳрида қишги ҳарорат -280С, Қарши шаҳрида -30-32оС га тушиб кетганида, бир йиллик новдаларининг учки қисми зараланганлигини кузатдик.
H. syriacus L. нинг энг муҳим биологик хусусият шундан иборатки, у  май ойининг охиридан бошлаб октябрнинг охиригача яъни 150 кун давомида гуллаб туриши билан ажралиб туради. Ҳибискус яна бир ажойиб биологик хусусиятга эга. Унга йил давомида турлича шакл бериб ўстириш мумкин. Лекин мўл гуллатиш учун эрта баҳорда шакл берилгани маъқул. Кўп йиллик тажрибалар гибискусни йирик бута, шар, тўрт бурчак шакл бериш мумкинлигини кўрсатди. 

Яшил девор сифатида экилган ўсимликларнинг манзаралиликни ошириш мақсадида формаларни аралаш ҳолатда экилади.  
Бу ўсимлик қаламчасидан ва уруғидан осон кўпаяди. Қишнинг совуғи, ёзнинг иссиғига чидамли. Гибискусдаги бу хусусиятлари ундан қишлоқ ва шаҳарларимиздаги кўчаларни, хиёбонларни, истироҳат боғларини янада чиройли қилишда кенг миқёсда фойдаланиш имконини беради. Олиб борилган тадқиқотларимиз H. syriacus L.ни Тошкент ва Жанубий Ўзбекистон шароитида ўстириш ва ундан амалиётда кенг фойдаланиш истиқболини кўрсатади. 

